
ՀԱՍՏԱՏՎԱԾ Է
Եվրասիական տնտեսական բարձրագույն խորհրդի 
2015 թվականի դեկտեմբերի 21-ի
 թիվ 37 որոշմամբ
ՊԱՐՏԱԿԱՆՈՒԹՅՈՒՆՆԵՐԻ ԲԱՇԽՈՒՄԸ 
Եվրասիական տնտեսական հանձնաժողովի կոլեգիայի անդամների միջեւ 
Եվրասիական տնտեսական հանձնաժողովի կոլեգիայի նախագահը՝
կազմակերպում է Եվրասիական տնտեսական հանձնաժողովի (այսուհետ՝ Հանձնաժողով) կոլեգիայի գործունեությունը եւ պատասխանատվություն է կրում վերջինիս վրա դրված գործառույթների իրականացման համար՝ «Եվրասիական տնտեսական միության մասին» 2014 թվականի մայիսի 29–ի պայմանագրին եւ Եվրասիական տնտեսական հանձնաժողովի աշխատանքի կանոնակարգին համապատասխան:
Հանձնաժողովի՝ ինտեգրման եւ մակրոտնտեսության հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
ինտեգրացիոն քաղաքականություն,
2)
մակրոտնտեսական քաղաքականություն,
3)
Միության պաշտոնական վիճակագրական տեղեկատվության ձեւավորում եւ տարածում:
Հանձնաժողովի՝ էկոնոմիկայի եւ ֆինանսական քաղաքականության հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
ձեռնարկատիրական գործունեություն վարելու պայմաններ,
2)
ֆինանսական շուկաներ,
3)
հարկեր եւ հարկում,
4)
արժութային քաղաքականություն,
5)
ներմուծման մաքսատուրքերի հաշվեգրում եւ բաշխում,
6)
մտավոր սեփականություն,
7)
աշխատանքային միգրացիա,
8)
ծառայություններ եւ ներդրումներ:
Հանձնաժողովի՝ արդյունաբերության եւ ագրոարդյունաբերական համալիրի հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
արդյունաբերություն,
2)
ագրոարդյունաբերական համալիր,
3)
արդյունաբերական եւ գյուղատնտեսական սուբսիդիաներ:
Հանձնաժողովի՝ առեւտրի հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
արտաքին առեւտրային քաղաքականություն,
2)
մաքսասակագնային եւ ոչ սակագնային կարգավորում,
3)
ներքին շուկայի պաշտպանության միջոցներ,
4)
երրորդ երկրների նկատմամբ առեւտրային ռեժիմների սահմանում,
5)
հսկիչ (նույնականացման) նշաններով ապրանքների դրոշմավորում: 
Հանձնաժողովի՝ տեխնիկական կանոնակարգման հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
տեխնիկական կանոնակարգում,
2)
սանիտարական, անասնաբուժասանիտարական եւ կարանտինային բուսասանիտարական միջոցառումներ,
3)
սպառողների իրավունքների պաշտպանություն,
4)
քաղաքականություն չափումների միասնականության ապահովման ոլորտում,
5)
դեղամիջոցների եւ բժշկական արտադրատեսակների շրջանառություն:
Հանձնաժողովի՝ մաքսային համագործակցության հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
մաքսային կանոնակարգում,
2)
մաքսային վարչարարություն:
Հանձնաժողովի՝ էներգետիկայի եւ ենթակառուցվածքի հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
էներգետիկ քաղաքականություն,
2)
բնական մենաշնորհներ,
3)
տրանսպորտ եւ փոխադրումներ:
Հանձնաժողովի՝ մրցակցության եւ հակամենաշնորհային կարգավորման հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
մրցակցային քաղաքականություն,
2)
պետական եւ (կամ) մունիցիպալ գնումներ:
Հանձնաժողովի՝ ներքին շուկաների, տեղեկատվայնացման, տեղեկատվահաղորդակցական տեխնոլոգիաների հարցերով կոլեգիայի անդամը (նախարարը) ապահովում է Հանձնաժողովի գործառույթների իրագործումը հետեւյալ ոլորտներում՝
1)
տեղեկատվայնացում, տեղեկատվահաղորդակցական տեխնոլոգիաներ, տեղեկատվական փոխգործակցություն,
2)
ներքին շուկայի գործունեությունն առանց արգելքների, առգրավումների եւ սահմանափակումների:
